
ప్రతి నీటి బొట్టు విలువైనదే
భవిష్్యత్‌కు అది కీలకం

ప్లాస్టిక్ రహిత సమాజం 
కోసం ప్రయత్నిద్్దాాం

• కేరళ పర్్యటనతో 
కొత్్త రాజకీయ 
సంకేతాలు
• ఆలయ దర్్శనాల్లో సనాతన 
సందేశం
• 2029 లక్ష్యంగా విస్్తరిస్తున్్న జనసేన 
అడుగులు
• కేరళ గౌరవం పెెంచిన రాజకీయ 
బరువు
• అభిమాన బలం.. సంస్థాగత శక్తిగా 
మారుతోోందా?
• దక్షిణాది రాజకీయాల్లో 
పవన్ కొత్్త సమీకరణం

అన్నిటా పవన్..
వెనుక వ్యూహం ఏంటి?

పవన్ కల్యాణ్ అడుగులు ఇప్పుడు 
కేవలం ఆంధ్రప్రదేశ్ రాజకీయాల 
వరకే పరిమితమా? లేక దక్షిణాదిలో 
భవిష్్యత్ రాజకీయ పాగా కోసం 
ముుందుగానే నేల సిద్్ధధం చేస్తున్నాయా? 
కేరళలో చికిత్్స పొొందుతూ కూడా 
ప్రజా జీవితానికి దూరం కాకపోవడం, 
ఆలయ దర్్శనాలతో తన సనాతన 
ధర్్మ దృక్్పథాన్ని మళ్లీ గుర్తుచేయడం, 
తిరుగు ప్రయాణానికి ముుందు అక్్కడి 
ప్రజలు-ప్రభుత్్వవంపై కృతజ్్ఞత వ్్యక్్తతం 
చేయడం సాధారణ పరిణామాలుగా 
కనిపిించినా, వరుసగా చూస్తే రాజకీయ 
పరిశీలకులను ఆలోచిింపజేస్తున్నాయి. 
నాయకుడి ప్రతి ప్రయాణం ఎన్నికల 
ప్రచారం కాకపోయినా, ప్రతి అడుగు 
ఆయన భవిష్్యత్ రాజకీయ స్్థలాన్ని 
విస్్తరిించే సంకేతంగా మారవచ్చు. ఇదే 
ఇప్పుడు అసలు చర్్చ.

కేరళ పర్్యటన మొదట ఆరోగ్్య 
కారణాలతో ప్రారంభమైైంది. 
చికిత్్సలో ఉన్్నప్్పటికీ పిఠాపురం 
అభివృద్ధి పనులపై వీడియో కాన్్ఫరెన్స్ 
ద్వారా సమీక్ష నిర్్వహిించడం 
ఆయన పరిపాలనా అనుసంధానం 
కొనసాగుతూనే ఉందని 
చూపిించిింది. అదే సమయంలో 

త్రిప్రయార్ శ్రీరామస్వామి ఆలయం, 
గురువాయూర్ శ్రీకృష్్ణ ఆలయాలను 
దర్్శిించి ప్రత్యేక పూజల్లో పాల్గొనడం 
ఆయన ప్రజా ప్రతిఛాయలో 
ఆధ్యాత్మికతకు ఉన్్న స్థానాన్ని 
మరోసారి ముుందుకు తెచ్్చిింది. సినిమా 
నటుడిగా ఎన్నో ప్రరాంతాలు చూసిన 
పవన్‌కు, రాజకీయ నాయకుడిగా 
ఇప్పుడు ప్రయాణాలే సందేశాలుగా 
మారుతున్నాయా అన్్న ప్రశ్్నకు ఈ 
పర్్యటన కొత్్త కోణం ఇచ్్చిింది. ఆరోగ్్యయం 
కోసం వెళ్లిన ప్రయాణం చివరికి 
ఆధ్యాత్మికత, పరిపాలన, రాజకీయ 
ప్రతిఛాయ మూడు కలిసిన సందర్్భభంగా 
నిలవడం అందుకే ప్రత్యేకం.

ఈ పర్్యటనలో మరిింత 
గమనిించాల్్సిింది కేరళ ప్రభుత్్వవం 
అందిించిన అధికారిక గౌరవం. 
రాష్ట్రంలోని ఉన్్నత అతిథుల పర్్యటనలు, 
ప్రోటోకాల్, వాహనాలు, ఆతిథ్్య 
ఏర్పాట్్లను కేరళ సాధారణ పరిపాలన 
శాఖ ప్రత్యేకంగా నిర్్వహిస్్తుుంది. 
పవన్‌కు లభిించిన ఆతిథ్యాన్ని ఆయన 
స్్వయంగా గుర్తుచేసుకుని, అక్్కడి 
ప్రజలు, ప్రభుత్్వవం చూపిన ఆదరణను 
మరిచిపోలేనని చెప్్పడం ఈ 
పర్్యటనకు మరో రాజకీయ అర్థాన్ని 

జోడిించిింది. కేరళ ముఖ్్యమంత్రి, 
పోలీసు యంత్రరాంగం అందిించిన 
సహకారానికీ ఆయన ప్రత్యేక 
కృతజ్్ఞతలు తెలిపారు. వేర్వేరు 
రాష్ట్రాలకు వేర్వేరు రాజకీయ 
సమీకరణాలున్నా, ఒక రాష్ట్ర 
ఉప ముఖ్్యమంత్రిగా పవన్‌కు 
లభిస్తున్్న గౌరవం ఆయన 
వ్్యక్తిగత రాజకీయ బరువు 
పెరుగుతున్్న సంకేతమా 
అన్్న చర్్చ సహజమే.

పవన్ రాజకీయ 
ప్రయాణంలో సనాతన 
ధర్్మమం ఇప్పుడు యాదృచ్ఛిక 
అంశం కాదు. తమిళనాడు 
పర్్యటనల్లోనూ ఆయన 
ఆలయాలను సందర్శిస్తూ, సనాతన 
ధర్్మ పరిరక్షణపై బహిరంగంగా 
మాట్లాడారు. దక్షిణాది రాష్ట్రాల్లో 
భాషలు, స్థానిక రాజకీయాలు, 
సామాజిక నిర్మాణాలు వేర్వేరు 
అయినా, ఆలయాలు మాత్రం 
ప్రజల భావోద్వేగాలకు దగ్్గరగా 
ఉండే సాాంస్్కకృతిక కేేంద్రాలు. 
పవన్ అదే బిిందువును తన ప్రజా 
సంభాషణలో పదేపదే స్్పపృశిించడం 
గమనిించాల్్సిిందే. ఇది కేవలం 
భక్తి ప్రదర్్శన అని తేల్్చడం ఎంత 
తొొందరపాటో, రాజకీయ 
ప్రయోజనమే అని ముద్ర వేయడం 
కూడా అంతే తొొందరపాటు.. కానీ 
ఆయన ఎంచుకుుంటున్్న వేదికలు 
వ్యూహాత్్మకంగా కనిపిస్తున్నాయి. అదే 
ఈ కథనానికి కీలకం.

ఇక్్కడే పవర్ స్టార్ నుుంచి 
రాజకీయ పవన్‌గా వచ్చిన మార్పు 
స్్పష్్టమవుతోోంది. ఒకప్పుడు విదేశాలు, 
ఇతర రాష్ట్రాలు అంటే సినిమా 
షూటిింగులు, అభిమానుల సందడి, 
వినోద ప్రపంచం గుర్తుకొచ్చేది. ఇప్పుడు 
అదే పవన్ ప్రయాణంలో ఆలయం, 
ఆధ్యాత్మిక సందేశం, పరిపాలనా 
సమీక్ష, పార్టీ కార్్యకలాపాలు, 
రాజకీయ స్్పపందన అన్నీ ఒకేసారి 
కనిపిస్తున్నాయి. వ్్యక్తిగత ప్రజాదరణను 
రాజకీయ మూలధనంగా మార్చుకోవడం 
ఏ నాయకుడికైనా కీలకం.. పవన్ 
విషయంలో సినీ ఆకర్్షణకు సనాతన 
ధర్్మ స్్వరం, అధికార అనుభవం, కేడర్ 
నిర్మాణం జతవుతున్నాయి. ఇదే ఆయన 
తదుపరి దశకు బలమైన మిశ్రమంగా 
మారుతుుందా అన్్నది ఇప్పుడు ఆసక్తికర 
అంశం. ఇదే మార్పు గమనిించాల్్సిింది.

ఈ 

సమీకరణంలో 
బీజేపీ పాత్రను పక్్కన పెట్టి చూడటం 
కూడా సాధ్్యయం కాదు. 2024 ఎన్నికల 
విజయానంతరం ఎన్డీఏ సమావేశంలో 
ప్రధాని నరేేంద్ర మోదీ “పవన్ కాదు.. 
ఆంధీ” అంటూ బహిరంగంగా 
ప్రశంసిించడం అప్్పట్లో దేశవ్యాప్్తతంగా 
చర్్చనీయాాంశమైైంది. అలాాంటి ప్రశంస 
కేవలం వ్్యక్తిగత అభినందనగా 
ముగిసిిందా, లేక దక్షిణాదిలో 
ప్రజాకర్్షణ కలిగిన భాగస్వామిగా పవన్ 
విలువను బీజేపీ గుర్్తిించిన సంకేతమా 
అన్్నది ఇప్్పటికీ రాజకీయ విశ్లేషణలో 
నిలిచే ప్రశ్్న. మోదీ స్థాయి నాయకుడు 
పవన్‌కు ఇస్తున్్న ప్రాధాన్యాన్ని భవిష్్యత్ 
ఎన్నికల లెక్్కల నుుంచి పూర్తిగా 
వేరు చేసి చూడటం కూడా వాస్్తవ 
రాజకీయాలకు దూరమే. దక్షిణాదిలో 
బీజేపీ విస్్తరణకు స్థానికంగా ప్రభావం 
చూపగల ముఖాలు అవసరమయ్యే 
వేళ ఈ సమీకరణ మరిింత ప్రాధాన్్యయం 
సంతరిించుకుుంటోోంది.

అదే సమయంలో జనసేన విస్్తరణకు 
పవన్ స్్వయంగా గడువు పెట్్టడం ఈ 
చర్్చను మరిింత స్్పష్్టటంగా చేస్్తోోంది. 
తెలంగాణలో పార్టీని పునర్నిర్్మిించి 
రాబోయే అసెెంబ్లీ ఎన్నికల్లో 
పోటీ చేస్తామని ఆయన ఇప్్పటికే 
ప్రకటిించారు. 2029 ఎన్నికలను 
లక్ష్యంగా చేసుకుని తెలంగాణలో 
జనసేన క్రియాశీలకంగా ఉంటుుందని 
చేసిన ప్రకటన రాజకీయ విస్్తరణపై 
ఆయన ఆలోచనను బయటపెట్్టిింది. 

తె ల ం గా ణ లో 
ఆయనకు ఉన్్న 
సినీ అభిమాన 
వ ల య ం , 

యువతలో గుర్్తిింపు, 
రా జ కీ య 

కా ర్ ్య క ర్ ్త ల 
స్్పపందన 

పార్టీకి 

సిద్  ్ధ ధం గా 
ఉ న్్న  

సామాజిక ఆధారమా 
అన్్నది పరీక్షషించాల్సిన 

అంశం. ఒక రాష్ట్రంలో అధికార 
భాగస్వామిగా స్థిరపడిన నాయకుడు 
మరో తెలుగు రాష్ట్రంలో సంస్థాగత 
విస్్తరణకు సిద్్ధమవుతుుంటే, అది 
భవిష్్యత్ రాజకీయ ప్రణాళికలో 
భాగమేనని చదవడం అసహజం కాదు.

సెప్్టెెంబర్ 2న ఆయన పుట్టినరోజు 
సందర్్భభంగా కనిపిించిన దృశ్్యయం 
కూడా ఇదే దిశలో మరో సంకేతం. 
పవన్ కేరళలో చికిత్్సలో ఉన్్నప్్పటికీ 
పిఠాపురంలో జనసేన యువజన 
విభాగం ప్రారంభానికి ఏర్పాట్లు 
జరిగాయి. అదే రోజున ఆంధ్రప్రదేశ్‌లో 
పలు ప్రరాంతాల్లో బైక్ ర్యాలీలు, ప్రార్్థనలు, 
సేవా కార్్యక్రమాలతో జనసైనికులు 
ఉత్సాహం చూపిించారు. నాయకుడు 
భౌగోళికంగా దూరంగా ఉన్నా, ఆయన 
పేరు కేడర్‌ను కదిలిించగలగడం ఏ 
రాజకీయ పార్టీకి అయినా కీలక బలం. 
వ్్యక్తి కేేంద్రిత అభిమానాన్ని సంస్థాగత 
చైతన్్యయంగా మలచగలిగితేనే అది 
ఎన్నికల శక్తిగా మారుతుుంది.. జనసేన 
ఇప్పుడు ఆ మార్పు దశలో ఉందా 
అన్్నది గమనిించాల్సిన అంశం. అదే 
రోజు కనిపిించిన ఉత్సాహం అభిమాన 
వేడుకను దాటి పార్టీ శక్తి ప్రదర్్శనగా 
కూడా చదివే అవకాశం ఇచ్్చిింది.

దక్షిణాది రాజకీయాల్లో ఒకే ఫార్ములా 
ఎక్్కడా పనిచేయదు. తెలంగాణలో ఒక 
సమీకరణ, తమిళనాడులో మరో 		
					    2లో

దక్షిణాదిపై జనసేనాని రాజకీయ పాగా?

1వ పేజీ తరువాయి.. సామాజిక-
రాజకీయ నిర్మాణం, కేరళలో పూర్తిగా 
భిన్్నమైన పోటీ, ఆంధ్రప్రదేశ్‌లో మరో 
నమూనా ఉంటుుంది. అందుకే పవన్ ప్రతి 
రాష్ట్రంలో ఒకే రకమైన రాజకీయాన్ని 
నడిపిస్తారని చెప్్పడం సరైైంది 
కాదు. కానీ వేర్వేరు వేదికల్లో తనకు 
సరిపోయే ప్రజా అనుసంధానం కోసం 
ప్రయత్నిస్తున్నారా అన్్న ప్రశ్్న మాత్రం 
బలపడుతోోంది. ఎక్్కడో సనాతన ధర్్మమం, 
ఎక్్కడో యువత, ఎక్్కడో సినీ గుర్్తిింపు, 
మరెక్్కడో కూటమి రాజకీయాలు.. 
ఈ విభిన్్న బలాలను ఒకే నాయకత్్వ 
గుర్్తిింపులో కూర్్చగలిగితే దక్షిణాదిలో 
ఆయనకు ప్రత్యేక రాజకీయ స్్థలం ఏర్్పడే 
అవకాశం ఉంటుుంది.

2029 ఇంకా దూరంలో ఉన్్నట్టు 

కనిపిించొచ్చు.. కానీ రాజకీయ పాగా 
చివరి ఏడాదిలో మొదలవదు. ప్రజల్లో 
గుర్్తిింపు, రాష్ట్రాల వారీ అనుసంధానం, 
పార్టీ నిర్మాణం, మిత్రపక్షాలతో 
వ్యూహం, సిద్్ధాాంతపరమైన స్్పష్్టత.. 
ఇవన్నీ సంవత్్సరాల ముుందే పునాది 
వేయాల్సిన అంశాలు. ఆ కోణంలో 
కేరళలో చికిత్్స, ఆలయ దర్్శనాలు, 
ప్రభుత్్వ గౌరవం, మోదీ ప్రశంసలు, 
తెలంగాణపై జనసేన దృష్టి, పుట్టినరోజున 
కనిపిించిన కేడర్ చైతన్్యయం అన్నీ 
విడివిడిగా జరిగిన సంఘటనలుగానే 
చూడాలా? లేక దక్షిణాది రాజకీయ 
పటంలో జనసేనాని అడుగులు క్రమంగా 
ముద్రపడుతున్నాయా? సమాధానం 
భవిష్్యత్ ఇస్్తుుంది.. సంకేతాలు మాత్రం 
ఇప్్పటికే కనిపిస్తున్నాయి. ఇదే ఇప్పుడు 
రాజకీయ ఆసక్తి.

అన్నిటా పవన్..
వెనుక వ్యూహం ఏంటి? కరువుపై మౌనం..

ప్్రశ్నిస్తే కేసులా?

ప్రజలు తీవ్ర కరువుతో అల్లాడుతుుంటే 
ఆదుకోవడం చేతగాని ప్రభుత్్వవం, 
సమస్్యలను ప్రశ్్నిించే సాధారణ 
పౌరులపై, ఆడబిడ్్డలపై అక్రమ కేసులు 
బనాయిించడమే లక్ష్యంగా పెట్టుకుుందని 
మాజీ మంత్రి, వైయస్సార్ సీపీ సీనియర్ 
నేత బొత్్స సత్్యనారాయణ తీవ్రస్థాయిలో 
ధ్్వజమెత్తారు. విజయనగరంలో 
నిర్్వహిించిన పార్టీ విస్్తతృత స్థాయి 
సమావేశంలో ఆయన ఉద్వేగభరితంగా 
ప్రసంగిస్తూ కూటమి పాలనపై 
విరుచుకుపడ్డారు. పాలకులు సమస్్యల 
పరిష్కారాన్ని పూర్తిగా గాలికొదిలేసి, 
ప్రశ్్నిించే గొొంతులను అణచివేయడానికి 
పోలీసు యంత్రరాంగాన్ని దుర్వినియోగం 
చేస్తూ కక్షసాధిింపు చర్్యలకే 
ప్రాధాన్్యమిస్తున్నారని మండిపడ్డారు.

ప్రభుత్్వ వైఫల్యాలను ఎండగడుతూ 
సోషల్ మీడియాలో పోస్టులు పెట్టిన 
సామాన్యులను, మహిళలను సైతం 
నేరస్థుల్లా చూస్తూ సెక్షన్ 41ఏ 
కిింద నోటీసులు జారీ చేసి పోలీస్ 
స్టేషన్్ల చుట్టూ తిప్పుతున్నారని బొత్్స 
ఆగ్రహం వ్్యక్్తతం చేశారు. గతంలో 
ఎన్్నడూ లేని విధంగా అక్రమ కేసులతో 

భయభ్రరాంతులకు గురిచేయాలని 
చూస్తున్నారని దుయ్్యబట్టారు. ఎన్ని 
కేసులు పెట్టినా, ఎలాాంటి బెదిరిింపులకు 
దిగినా ప్రజాస్వామ్్యయంలో ప్రజల 
పక్షాన నిలబడే గొొంతులను ఎవరూ 
నొక్్కలేరని ఆయన స్్పష్్టటం చేశారు.

రాష్ట్రంలో నెలకొన్్న కరవు పరిస్థితులపై 
పాలకులు కనీసం సమీక్ష కూడా 
చేయకపోవడం సిగ్గుచేటని 
ఆక్షేపిించారు. వర్షాభావంతో 
పంటలు ఎండిపోయి, మూగజీవాలు 
విలవిల్లాడుతున్నా నివారణ చర్్యలు 
శూన్్యమని విమర్్శిించారు. కరువు 
మండలాల ప్రకటన లేదు, రైతులకు 
ప్రత్యామ్నాయ ప్రణాళిక లేదు, ఇన్ 
పుట్ సబ్సిడీ ఊసే లేదని ధ్్వజమెత్తారు. 
చివరకు పంటలకు అవసరమైన 
యూరియా, ఎరువులను కూడా 
రైతులకు సకాలంలో అందిించలేని 
దౌర్భాగ్్య స్థితిలో వ్్యవసాయ 
శాఖ ఉందని ఎద్దేవా చేశారు.

సాగునీటి రంగంలో ప్రభుత్్వవం 
చేస్తున్్నదంతా కేవలం పబ్లిసిటీ 

స్్టటంట్లేనని ఆయన కొట్టిపారేశారు. 
గ్రావిటీ ద్వారా సహజ సిద్్ధధంగా 
పారాల్సిన నీటిని సైతం స్విచ్‌లు ఆన్ 
చేసి ప్రచార డ్రామాలు ఆడుతున్నారని 
ఎద్దేవా చేశారు. ఉత్్తరాాంధ్ర సుజల 
స్రవంతి వంటి కీలక ప్రాజెక్టుల ద్వారా 
ఈ ప్రరాంతానికి రావాల్సిన నీటి 
వాటాపై స్్పష్్టత లేదని, జలాశయాల్లో 
నీటిమట్టాలు పడిపోతున్నా 
పాలకులు నిమ్్మకు నీరెత్తినట్లు 
వ్్యవహరిస్తున్నారని మండిపడ్డారు.

ఇలాాంటి విపత్్కర పరిస్థితుల్లో 
వైయస్సార్ సీపీ శ్రేణులు మరిింత 
బాధ్్యతాయుతంగా ప్రజల పక్షాన 
నిలబడాలని బొత్్స పిలుపునిచ్చారు. 
గతంలో వైఎస్ జగన్మోహన్ రెడ్డి 
ప్రభుత్్వవంలో అమలైన సంక్షేమ పథకాలు, 
రైతు బాాంధవ పాలన, ఆరోగ్్యశ్రీ 
వంటి విప్్లవాత్్మక సంస్్కరణలను 
ప్రజల్లోకి బలంగా తీసుకెళ్లాలని 
సూచిించారు. పాలకుల అణచివేత 
చర్్యలను ధైర్్యయంగా ఎదుర్్కొొంటూ, 
ప్రజా సమస్్యలపై రాజీలేని పోరాటం 
చేయడమే వైయస్సార్ సీపీ కార్్యకర్్తల 
కర్్తవ్్యమని ఆయన దిశానిర్దేశం చేశారు.

• కరువుతో 
అల్లాడుతున్నా స్్పపందన 
ఎక్్కడ?

• ప్రశ్్నిించే 
సామాన్యులపై అక్రమ 
కేసులేనా?

• మహిళలకూ 41ఏ 
నోటీసులంటూ 
ఆగ్రహం

• కరువుతో 
అల్లాడుతున్నా 

స్్పపందన ఎక్్కడ?

• ప్రశ్్నిించే 
సామాన్యులపై అక్రమ 

కేసులేనా?

• మహిళలకూ 41ఏ 
నోటీసులంటూ 

ఆగ్రహం

విజన్‌కు కితాబు..
@ 4 దశాబ్దాలు!

• ఆరోగ్్య రంగంలో కొత్్త భవిష్్యత్‌కు బాటలు

• సంక్షేమానికి అభివృద్ధే శాశ్్వత ఆర్థిక బలం

• హైదరాబాద్ మోడల్ ఇప్్పటికీ విజన్‌కు సాక్ష్యం

• కేేంద్రంతో సమన్్వయం చంద్రబాబు రాజకీయ 
బలం

• రెెండు కళ్్లతోనే రాష్టట్ర ప్రగతి ముుందుకు..

“నేటి అవసరం తీర్్చడమే పాలనా?.. 
రేపటి తరానికి దారి వేయడం 
నాయకత్్వమా?” ఇప్పుడు ఆంధ్రప్రదేశ్ 
రాజకీయాల్లో మళ్లీ తెరపైకి వస్తున్్న 
ప్రశ్్న ఇదే. “చెట్టు నాటిన రోజే 
నీడ రాదు” అన్్న సామెతలా.. ఒక 
నాయకుడు తీసుకునే నిర్్ణయాల 

ఫలితం అతని పదవీకాలంలోనే 
కనిపిించాల్సిన అవసరం లేదు. 
దశాబ్దాల తర్వాత కూడా ఆ నిర్్ణయం 
రాష్ట్రానికి ఆదాయం, ఉపాధి, 
పెట్టుబడులు అందిస్్తుుంటేనే దానికి 
విజన్ అనే అర్్థథం వస్్తుుంది. విజయవాడ 
వేదికగా కేేంద్ర ఆరోగ్్య మంత్రి జేపీ నడ్డా 

చేసిన వ్యాఖ్్యలు ఇప్పుడు చంద్రబాబు 
రాజకీయ ప్రయాణంపై మరోసారి 
అలాాంటి చర్్చకు కారణమవుతున్నాయి.

ప్రధానమంత్రి ఆయుష్మాన్ భారత్ హెల్త్ 
ఇన్‌ఫ్రాస్టట్రక్్చర్ మిషన్ కిింద రాష్ట్రంలో 
రూ.249 కోట్్లకు పైగా వ్్యయంతో 
పూర్్తయిన 10 క్రిటికల్ కేర్ బ్లాకులు, 12 
ఇంటిగ్రేటెడ్ పబ్లిక్ హెల్త్ లేబొరేటరీలను 
నడ్డా, చంద్రబాబు ప్రారంభిించారు. 
ఈ పది క్రిటికల్ కేర్ బ్లాకులతో 
సుమారు 500 అత్్యవసర చికిత్్స 
పడకలు అందుబాటులోకి వస్తున్నాయి. 
మరోవైపు జిల్లాస్థాయిలో వ్యాధులను 
త్్వరగా గుర్్తిించేేందుకు పబ్లిక్ హెల్త్ 
ల్యాబ్‌లు ఉపయోగపడనున్నాయి. 
కరోనా తర్వాత దేశ ఆరోగ్్య 
వ్్యవస్్థలో కనిపిించిన 
లోటుపాట్్లకు దీర్్ఘకాల సమాధానం 
ఇవ్వాలన్్న లక్ష్యంతో 2021లో 
రూ.64,180 కోట్్ల వ్్యయంతో 

PM-ABHIM ప్రారంభమైైంది.

అయితే ఈ కార్్యక్రమాన్ని ప్రత్యేకంగా 
మార్్చిింది కేవలం కొత్్త భవనాలు 
కాదు. ఆంధ్రప్రదేశ్‌లో అమలు చేస్తున్్న 
సంజీవని ఆలోచనపై నడ్డా ప్రశంసలు, 
రాష్ట్ర ఆరోగ్్య రంగాన్ని కొత్్త సాాంకేతిక 
పరిజ్ఞానంతో అనుసంధానిించాలన్్న 
ప్రభుత్్వ ప్రయత్నాలే రాజకీయంగా, 
పరిపాలనాపరంగా చర్్చనీయాాంశంగా 
మారుతున్నాయి. ఒకవైపు క్రిటికల్ కేర్ 
ద్వారా అత్్యవసర వైద్్యయం, మరోవైపు 
ల్యాబ్‌ల ద్వారా వ్యాధుల ముుందస్తు 
గుర్్తిింపు, ఇంకోవైపు భవిష్్యత్ 
హెల్త్ టెక్నాలజీపై దృష్టి పెట్్టడం.. 
ఈ మూడు ఒకే వ్్యవస్్థలో కలిస్తేనే 
ప్రజారోగ్్యయం కేవలం చికిత్్స నుుంచి 
prevention, prepared-
ness వైపు అడుగులు వేస్్తుుందన్్నది 
ప్రభుత్్వ వ్యూహంగా కనిపిస్్తోోంది.

ఇక్్కడే “విజన్” అనే పదానికి 
అసలు పరీక్ష మొదలవుతుుంది. 
ప్రభుత్్వవంలో ఉన్్నవారు రోడ్లు 
వేయాలి, ఆసుపత్రులు నిర్్మిించాలి, 
సంక్షేమ పథకాలు అమలు చేయాలి. 
అవి ప్రభుత్్వ సహజ బాధ్్యతలు. 
కానీ ఒక నాయకుడి పదవీకాలం 
ముగిసిన తర్వాత కూడా రాష్ట్రాన్ని 
ముుందుకు నడిపిించే ఆర్థిక ఇంజిన్‌ను 
ఏర్పాటు చేయడం మాత్రం నాయకత్్వ 
ప్రత్యేకత. చంద్రబాబు విషయంలో 
హైదరాబాద్ తరచూ ఉదాహరణగా 
రావడానికి కారణమూ ఇదే. 
1998లోనే మైక్రోసాఫ్ట్ హైదరాబాద్‌లో 
తన సాఫ్ట్‌వేర్ డెవలప్‌మెెంట్ కేేంద్రాన్ని 
ఏర్పాటు చేయాలని నిర్్ణయిించిింది. 
అనంతరం ఐటీ, సేవారంగ 
విస్్తరణతో హైదరాబాద్ ప్రపంచ 
టెక్నాలజీ మ్యాప్‌లో తన స్థానాన్ని 
మరిింత బలోపేతం చేసుకుుంది.

రక్్తదానం అంటే కేవలం 
రక్్తతం ఇవ్్వడం కాదు… ఒక 

ప్రాణానికి ఆశను అందిించడం. 
ప్రమాదాలు, శస్త్రచికిత్్సలు, 
అత్్యవసర పరిస్థితుల్లో మన 

ఒక్్క నిర్్ణయం మరొకరి 
జీవితాన్ని కాపాడగలదు. 

ఆరోగ్్యవంతులైన ప్రతి ఒక్్కరూ 
ముుందుకు వచ్చి రక్్తదానం 

చేయాలి. మన రక్్తతంలో కొొంత 
భాగం… ఎవరికో సంపూర్్ణ 

జీవితంగా మారవచ్చు.

నేత్రదానం అంటే మన తర్వాత 
కూడా వెలుగును పంచడం. 

మన కళ్్లతో మరో వ్్యక్తి 
ప్రపంచాన్ని చూడగలిగితే, 
అంతకంటే గొప్్ప దానం 

మరొకటి ఉండదు. జీవితాాంతం 
చీకటిలో ఉన్్నవారికి 

చూపు అందిించే మహత్్తర 
అవకాశం నేత్రదానం. మనం 
వెళ్లిపోయినా… మన చూపు 
మాత్రం ఇంకొకరి జీవితంలో 

వెలుగుగా నిలవాలి.

నీరు జీవానికి ఆధారం. ప్రతి చుక్్కను 
కాపాడటం అంటే భవిష్్యత్ తరాలకు 
జీవనాధారాన్ని అందిించడం. 
లీకేజీలను అరికట్్టడం, వర్్షపు నీటిని 
నిల్్వ చేయడం, చెరువులు–కాలువలను 
సంరక్షషించడం ప్రతి ఒక్్కరి బాధ్్యత. 
నీటిని కాపాడితేనే జీవనం నిలుస్్తుుంది. 
ఈరోజు ఆదా చేసిన చుక్్క… రేపటి 
అవసరానికి అమూల్్యమైన సంపద. 

అవసరమైనంత నీటినే వినియోగిించడం 
మంచి అలవాటు మాత్రమే కాదు, 
సామాజిక బాధ్్యత కూడా. ట్యాపులను 
నిర్్లక్ష్యంగా వదలకుుండా, గృహ 
అవసరాల్లో నీటిని మితంగా వాడాలి. 
వృథా అయ్యే ప్రతి చుక్్క భవిష్్యత్తులో 
కొరతగా మారవచ్చు. నీటిని జాగ్రత్్తగా 
వినియోగిద్్దాాం… ప్రతి చుక్్కకు 
విలువనిస్తూ భవిష్్యత్తును భద్రపరుద్్దాాం.

అందుకే చంద్రబాబు రాజకీయ పరిణితిని 
కేవలం ప్రస్తుత బీజేపీ-టీడీపీ-జనసేన 
కూటమి బలంతో కొలవడం పూర్తిచిత్రం 
కాదు. తొొంభైల నుుంచే జాతీయ 
రాజకీయాలు, కేేంద్ర ప్రభుత్వాలతో 
సంబంధాలు, రాష్ట్ర అవసరాలను 
ఢిల్లీ వరకు తీసుకెళ్లే రాజకీయ 
నైపుణ్్యయం ఆయన ప్రయాణంలో 
భాగమయ్యాయి. కేేంద్రంలో ఎవరు 
అధికారంలో ఉన్నారన్్నదానికంటే 
రాష్ట్రానికి ఏం కావాలి, భవిష్్యత్ 
పెట్టుబడులకు ఏ విధమైన poli-
cy support అవసరం, కేేంద్ర 
ప్రాజెక్టులను రాష్ట్ర ప్రయోజనాలతో ఎలా 
అనుసంధానిించాలి అన్్నదే ఆయన 
రాజకీయ శైలిలో కనిపిించే ప్రత్యేకత. 
నేడు కేేంద్ర నాయకత్్వవం ఆయనను 
తరచూ “విజనరీ”గా అభివర్్ణిించడం 
వెనుక ఈ దీర్్ఘకాల ట్రాక్ రికార్డ్ 
కూడా ఒక కారణంగా కనిపిస్్తోోంది.

అదే సమయంలో రాష్ట్ర పాలనను 
కేవలం అభివృద్ధి గణాాంకాలతో 
కొలవలేేం. ప్రజల జీవితాల్లో ప్రభుత్్వ 
భరోసా కూడా అంతే ముఖ్్యయం. 
జగన్ ప్రభుత్్వవం నవరత్నాల పేరుతో 
సంక్షేమాన్ని విస్్తతృత స్థాయిలో ప్రజల్లోకి 
తీసుకెళ్్లిింది. పేద కుటుుంబాలకు 
నేరుగా ఆర్థిక సహాయం అందిించే 
విధానాన్ని ప్రధాన పాలనా మోడల్‌గా 

మార్్చిింది. సంక్షేమం అవసరం లేదనడం 
వాస్్తవానికి దూరం. కానీ ఇక్్కడే మరో 
ఆర్థిక ప్రశ్్న ఎదురవుతుుంది. ప్రతి ఏడాది 
సంక్షేమాన్ని కొనసాగిించాలంటే 
ప్రభుత్వానికి స్థిరమైన ఆదాయం 
ఎక్్కడి నుుంచి రావాలి? సంక్షేమానికి 
నిధులు సమకూర్చే కొత్్త పరిశ్రమలు, 
ఉద్యోగాలు, పట్్టణ ఆర్థిక కేేంద్రాలు, 
పెట్టుబడి ecosystems కూడా 
అదే వేగంతో ఎదగాలి కదా?

అందుకే సంక్షేమం, అభివృద్ధిని 
పరస్్పర విరుద్ధాలుగా చూడటం 
రాజకీయ పొరపాటు. అవి రాష్ట్ర 
పాలనకు రెెండు కళ్లు. సంక్షేమం 
ఈరోజు కుటుుంబానికి భరోసా ఇస్తే, 
అభివృద్ధి రేపటి సంక్షేమానికి డబ్బు 
సంపాదిస్్తుుంది. పెట్టుబడులు వస్తే 
ఉద్యోగాలు పెరుగుతాయి- ఉద్యోగాలు 
పెరిగితే వినియోగం, పన్నుల ఆదాయం 
విస్్తరిస్తాయి- ఆదాయం పెరిగితే 
ప్రభుత్్వవం మరిింత స్థిరంగా సామాజిక 
భద్రతను కొనసాగిించగలుగుతుుంది. 
అందుకే visionary gov-
ernance అంటే సంక్షేమాన్ని 
కుదిించడం కాదు.. సంక్షేమం 
ఎప్్పటికీ కొనసాగగల ఆర్థిక పునాదిని 
నిర్్మిించడం. ప్రస్తుత కూటమి 
ప్రభుత్్వ వ్యూహం కూడా ఆ పరీక్ష 
దిశగానే సాగుతుుండడం గమనార్్హహం.

ఈ కోణంలో చూసినప్పుడు 2019–
24 పాలనపై సహజంగానే మరో ప్రశ్్న 
ముుందుకొస్్తుుంది. ఆ కాలంలో ప్రభుత్్వ 
కార్్యక్రమాలు, సంక్షేమ పథకాలు, వైద్్య 
రంగ నిర్మాణాలు లేవని చెప్్పలేేం. కానీ 
ఐదేళ్్ల అనంతరం ఆంధ్రప్రదేశ్‌కు కొత్్త 
ఆర్థిక గుర్్తిింపుగా మారే signature 
platform ఏది? తర్వాతి ప్రభుత్వాలు 
కూడా తప్్పనిసరిగా కొనసాగిించాల్సిన 
స్థాయిలో ఏర్్పడిన revenue-gen-
erating ecosystem ఏది? 
అన్్న ప్రశ్్న మాత్రం రాజకీయ 
పరిశీలనలో భాగమవుతుుంది. ఒక 
ప్రభుత్్వ పనితీరును ఖర్చు చేసిన 
మొత్్తతంతో మాత్రమే కొలవకుుండా, 
తన తర్వాతి తరానికి ఏ ఆర్థిక 
వేదికను మిగిల్్చిిందన్్న ప్రమాణంతో 
కూడా చూడాల్సిన అవసరాన్ని ఈ 
పరిణామాలు గుర్తుచేస్తున్నాయి.

ఇప్పుడు చంద్రబాబు ముుందున్్న 
పరీక్ష కూడా అంత తేలికైనది కాదు. 
అమరావతి, పోలవరం, నదుల 
అనుసంధానం, పోర్టులు, లాజిస్టిక్స్, 
ఐటీ, క్్వాాంటమ్ టెక్నాలజీ, బయో 
ఎకానమీ, హెల్త్ ఇన్‌ఫ్రాస్టట్రక్్చర్.. ఇవన్నీ 
పరస్్పరం అనుసంధానమై పెట్టుబడులు, 
ఉద్యోగాలు, రాష్ట్ర ఆదాయం సృష్్టిించే 
ఆర్థిక వ్్యవస్్థగా మారితేనే ఫలితం 

కనిపిస్్తుుంది. హైదరాబాద్‌పై దశాబ్దాల 
తర్వాత కూడా చంద్రబాబు పేరు 
వినిపిించినట్లే, 2040లో ఆంధ్రప్రదేశ్ 
అభివృద్ధి గురిించి మాట్లాడేటప్పుడు 
ఇప్పుడు తీసుకున్్న నిర్్ణయాలు 
గుర్తుకొస్తాయా అన్్నదే ఆయన 
నాయకత్వానికి అసలైన కొలమానం.

అందుకే జేపీ నడ్డా ప్రశంసలను 
ఒక రాజకీయ సభలో పలికిన 
అభినందనలుగా మాత్రమే చూస్తే 
కథ అక్్కడితో ముగుస్్తుుంది. కానీ 
వాటి వెనుక 4 దశాబ్దాల రాజకీయ 
అనుభవం, కేేంద్రంతో సమన్్వయం, 
టెక్నాలజీ ఆధారిత అభివృద్ధిపై పట్టుదల, 
సంక్షేమాన్ని నిలబెట్్టేేందుకు సంపద 
సృష్్టిించాలన్్న ఆర్థిక ఆలోచనను కలిపి 
చూస్తే కథ మరో స్థాయికి వెళ్్తుుంది. పదవి 
నాయకుడికి అధికారాన్ని ఇస్్తుుంది.. 
విజన్ మాత్రం అతను వెళ్లిపోయిన 
తర్వాత కూడా గుర్్తిింపును ఇస్్తుుంది. 
ఇప్పుడు ఆంధ్రప్రదేశ్ ముుందు ఉన్్న 
అసలు పరీక్ష కూడా ఇదే. సంక్షేమం అనే 
ఒక కన్ను, అభివృద్ధి అనే మరో కన్నుతో 
సమతుల్్యయంగా నడిచే రాష్ట్రాన్ని కూటమి 
ప్రభుత్్వవం నిర్్మిించగలిగితేనే నేటి 
ప్రశంసలు రేపటి చరిత్రగా మారతాయి.

